
Gjykata Speciale është krijuar nga gjepurat e
raportit të Dick Martyt. Kështu ka thënë
kryeministri i Shqipërisë, Edi Rama, në një
konferencë për medie mbajtur në Bruksel.

PARIS, 19 KORRIK - Disa qytete
në mbarë Francën shënuan
temperatura rekord të hënën,
ndërsa vendi është kapluar
nga një valë e rrezikshme e të
nxehtit.
Zyra Kombëtare Meteorologjike
në Francë bëri me dije se
termometri shënoi 39.3 gradë
celsius në qytetin e Brestit në
veriperëndim të vendit
krahasuar me një rekord të
mëparshëm prej 35.1 gradë

celsius nga viti 2002.
Qyteti i Saint-Brieuc shënoi
në 39.5 gradë celsius
krahasuar me një rekord të
mëparshëm prej 38,1
gradësh, ndërsa Nantes në
perëndim regjistroi 42 gradë,
duke kaluar kështu
temperaturën rekord të
mëparshme prej 40,3
gradësh të regjistruar në vitin
1949.
Temperatura më e lartë e të

gjitha kohëve e regjistruar në
Francë daton në vitin 2019,
kur fshati jugor Verargues, në
veri-lindje të Montpellierit,
shënoi 46 gradë celsius.
Kushtet e thatësirës dhe i
nxehti ekstrem që nga fillimi
i verës kanë lënë pjesë të
mëdha të Francës në
mungesë të ujit, duke
shkaktuar probleme për
fermerët dhe duke shkaktuar
zjarre në pyje.

Franca regjistron temperatura rekord në disa qytete

GJENEVË, 19 KORRIK - Organizata
Botërore e Shëndetësisë ka
njoftuar të martën se rastet e
koronavirusit janë trefishuar në
të gjithë Evropën në gjashtë javët
e fundit. Rastet e shtrimit në
spital janë dyfishuar gjithashtu,
megjithëse pranimet në kujdesin
intensiv kanë mbetur të ulëta.
Drejtori i OBSh-së për Evropën,
Hans Kluge, e përshkroi Covid-19
si “një sëmundje të keqe dhe
potencialisht vdekjeprurëse” që
njerëzit nuk duhet ta
nënvlerësojnë. Ai tha se të afërmit
super-infektivë të variantit
omicron po nxisin valë të reja
sëmundjesh në të gjithë
kontinentin dhe se infeksionet e
përsëritura potencialisht mund
të çojnë në Covid të gjatë. “Me
rastet në rritje, ne po shohim
rritje të shtrimeve në spital, të
cilat do të rriten vetëm në muajt e
vjeshtës dhe të dimrit. Ky
parashikim paraqet një sfidë të
madhe për fuqinë punëtore
shëndetësore vend pas vendi,
tashmë nën presion të madh që
ka të bëjë me krizat e pandërprera
që nga viti 2020”, tha Kluge.
Në fillim të kësaj jave redaktorët e

dy revistave mjekësore britanike
thanë se kurrë më herët Shërbimi
Shëndetësor Kombëtar i vendit
nuk kanë qenë afër kolapsit.
Kamran Abbasi i revistës BMJ dhe
Alastair McLellan i revistës
“Health Service Journal” kanë
shkruar në një editorial të
përbashkët se Qeveria e
Mbretërisë së Bashkuar nuk po
arrinte t’i adresonte problemet e
vazhdueshme të përkeqësuara
nga Covid. Ata kritikuan
këmbënguljen e qeverisë që
vaksinat kanë thyer lidhjen midis
infeksioneve dhe shtrimeve në
spital. Megjithëse vaksinat
reduktojnë në mënyrë dramatike
shanset e sëmundjeve të rënda
dhe vdekjes, ato nuk kanë ndalur
transmetimin e virusit. “Qeveria
duhet ta ndalojë manipulimin e
publikut dhe të jetë e sinqertë për
kërcënimin që pandemia ende
paraqet për ta dhe për Shërbimin
Shëndetësor Kombëtar”, shkruan
redaktorët. 
Në strategjinë e vjeshtës të OBSh-
së për Covid-19 të lëshuar të
martën, agjencia shëndetësore e
OKB-së bëri thirrje për masa që
përfshijnë një dozë të dytë

përforcuese për këdo me sistem
të dobët imunitar të moshës 5
vjeç e lart, duke promovuar
bartjen e maskave në ambiente të
mbyllura dhe në transportin
publik dhe ventilim më të mirë,
duke përfshirë shkollat dhe zyrat.
Ai tha se vendet e hemisferës
jugore aktualisht po përjetojnë
një sezon shumë aktiv të gripit, i
cili, i kombinuar me Covidin, po

rëndon sistemet shëndetësore.
“Ka mundësi që të shohim një
skenar të ngjashëm në
hemisferën veriore”, tha Kluge,
duke paralajmëruar se presioni i
shtuar mund të çojë në kaos në
biznes, udhëtime dhe shkolla.
Ai u bëri thirrje njerëzve që të
marrin vendimet e tyre edhe në
vendet ku autoritetet kanë
braktisur kryesisht kufizimet e

koronavirusit. “Ne të gjithë jemi
të vetëdijshëm për mjetet që
kemi për ta mbajtur veten të
sigurt, për ta vlerësuar nivelin
tonë të rrezikut dhe për t’i
ndërmarrë hapat e nevojshëm
për t’i mbrojtur të tjerët nëse
infektohemi. Vetëm sepse një
maskë nuk është e detyrueshme
nuk do të thotë se është e
ndaluar”, tha Kluge.

Trefishohen rastet me koronavirus 
në gjithë Evropën

KIEV, 19 KORRIK - Parlamenti
ukrainas ka miratuar propozimin
e presidentit ukrainas Volodymyr
Zelensky për shkarkimin e
prokurores së përgjithshme Iryna
Venediktova, dy ditë pasi njoftoi
për largimin e saj dhe një zyrtari
tjetër të lartë të sigurisë.
Shkarkimet e dy zyrtarëve vijnë
për shkak të disa rasteve të
dyshuara të bashkëpunimit me
Rusinë të zyrtarëve nga Zyra e
Prokurorit të Përgjithshëm dhe
Shërbimi i Sigurisë së Ukrainës.
Ligjvënësi David Aarkhamia
konfirmoi në rrjetin social
“Telegram” se ligjvënësit kanë
mbështetur vendimin e
Zelenskyt. Ky vendim vë në
qendër të vëmendjes betejën e
Kievit për t’i spastruar agjencitë e
sigurisë kolaboracionistët dhe
agjentët rusë, pasi Moska nisi

pushtimin e Ukrainës më 24
shkurt.
Edhe dy ligjvënës të tjerë thanë se
Ivan Bakanov, kreu i Shërbimit të

Sigurisë së Ukrainës (SBU), një
mik i presidentit Zelensky, është
larguar nga udhëheqja e këtij
shërbimi.

Venediktova ka deklaruar se nuk
do të komentojë për arsyen e
pezullimit të saj, por do të lëshojë
më vonë një deklaratë për ta
sqaruar situatën.
Arakhmia tha se Venediktova
është ende pjesë e ekipit të
Zelenskyt dhe se me përvojën e
saj “do t’i shërbejë shtetit në një
vend të ri që ka nevojë të forcohet
nga menaxherë profesionistë dhe
avokatë”.
Ende nuk është bërë me dije se
kush do të emërohet në dy postet.
Duke njoftuar për vendimin e
shkarkimit të dy zyrtarëve të lartë,
Zelensky tha se janë hapur 651
raste të dyshuara për tradhti dhe
bashkëpunim nga prokurorët
dhe zyrtarët e zbatimit të ligjit,
dhe mbi 60 persona në
institucionet që udhëhiqeshin
nga Bakanov dhe Venediktova,

tani po punonin kundër Kievit në
territoret e pushtuara nga Rusia
në Ukrainë.
Në një vendim tjetër, Byroja
Shtetërore e Hetimeve të
Ukrainës (DBR) njoftoi më 19
korrik se ish-shefi i Drejtorisë i
SBU-së për Krimenë, Oleh
Kulinich, është dërguar në
paraburgim, nën akuzat për
tradhti të lartë. Ai do të qëndrojë
në paraburgim deri më 13
shtator.
Kulinich kishte udhëhequr
Drejtorinë e SBU-së në Krimenë e
aneksuar nga Rusia nga tetori i
vitit 2020 deri në mars të këtij viti.
Ai u arrestua më 16 korrik nën
dyshime për bashkëpunim me
shërbimet sekrete ruse. Nëse
gjendet fajtor për akuzat për
tradhti, ai mund të dënohet deri
15 vjet burgim.

Parlamenti ukrainas miraton shkarkimin e krerëve 
të shërbimit të sigurisë dhe prokurorisë

Bruksel, 19 korrik - Kryeministri i
Shqipërisë, Edi Rama, ka
deklaruar në Bruksel se Gjykata
Speciale në Hagë është krijuar në
bazë të një raporti të mbushur
plot me gjepura. Ai është
shprehur se nga hetimet nuk ka
asnjë provë për trafikim të
organeve nga udhëheqësit e
Ushtrisë Çlirimtare të Kosovës
(UÇL). Me këtë rast, Rama ka
thënë se Asambleja Parlamentare
e Këshillit të Evropës (APKE)
duhet të kërkojë falje për raportin
e ish-senatorit Dick Marty.
“Është një histori e trafikimit të
organeve që u nis nga Rusia dhe
jo nga dikush tjetër. Dhe nga
zëdhënës rusë, prandaj çfarë
thashë dhe çfarë mund të them
sërish është se duke parë akuzat
nuk ka asnjë, fakte zero apo qoftë
edhe dyshime mbi trafikimin e
organeve”, ka thënë Rama në një
konferencë të përbashkët me
përfaqësuesin e lartë të Bashkimit
Evropian (BE) me rastin e hapjes
se negociatave për anëtarësimin e
Shqipërisë në BE.
Më tutje, Rama ka thënë se
Gjykata Speciale është krijuar
pikëshit me gjepurat e raportit të

Dick Matyt.  “Dhe, si e vutë re, kjo
Gjykatë e Hagës është krijuar
vetëm në bazë të këtij raporti plot
me gjepura që ka sjellë pikërisht
në jetë këtë lloj Gjykate Speciale.
Hetime pse hetimesh janë bërë
në Kosovë dhe Shqipëri të
pavarura nga çdo lloj ndikimi”,
është shprehur Rama, duke
shtuar se asnjëherë nuk ka pasur
trafikim të organeve nga luftëtarët
e UÇK-së ashtu siç ka pretenduar
Marty në raport.
Rama me tone të ashpra ka thënë
se do t’i tregojnë botës se raporti i
Dick Matyt ishte një maskaradë.
Në këtë kontekst, kryeministri
shqiptar ka thënë se raporti i
Martyt është një faqe turpi për
Këshillin e Evropës (KE). “Zero
për qind të trafikimit të organeve
njerëzore. Kërkojmë t’i themi
botës që kjo ishte maskaradë.
Përmes një sasie balte të hedhur
ndaj të gjithë vendit dhe një
shteti të pavarur siç është Kosova
dhe LANÇ-i. Nuk ka asnjë provë
të kushedi sa hetimeve që ka
pasur trafik të organeve njerëzore
nga udhëheqja e kësaj ushtrie që,
në fakt, ka qenë viktimë e një
sulmi. Askush nuk duhet të
përpiqet ta pështjellojë në
mënyrë tjetër. Kjo ka të bëjë me
një faqe turpi të KE-së. KE-ja

duhet ta gjejë kurajën të dalë
përballë dhe të thotë na falni”,
është shprehur Rama.
Kryeministri Rama ka thënë se
është e pamundur të akuzohet
një komb i tërë që është çliruar
nga regjimi gjenocidal i Serbisë.
“Është e pamundur të akuzosh
një komb të tërë që u çlirua nga
një përpjekje kaq e madhe e
koalicioneve demokratike dhe
falë një ushtrie çlirimtare
përkundër një makinerie të
spastrimit etnik dhe krejt
papritur të hidhen në thellësitë e
medieve dhe plehrave
gazetareske. Kjo ka të bëjë me
raportin e atyre që kanë
mbështetur KE-në. Shqipëria
është shumë e vogël ta ndryshojë
fatin e një vendimmarrje në nivel

të lartë”, ka thënë Rama.
Deputetët e Partisë Socialiste
(PS), që drejtohet nga Edi Rama,
të hënën kanë nisur betejën
kundër raportit të Dick Martyt.
Njëmbëdhjetë deputetë të PS-së
kanë dorëzuar në Kuvendin e
Shqipërisë projektrezolutën
kundër raportit të Martyt, e cila,
pasi ta marrë miratimin e
deputetëve, do të dorëzohet në
Këshillin e Evropës. Sipas kësaj
projektrezolute, pretendimet e
Martyt kundër liderëve të UÇK-së
nuk janë vërtetuar asnjëherë. Në
këtë dokument është kërkuar që
Këshilli i Evropës të distancohet
nga akuzat e Dick Martyt.
Gjykata Speciale është krijuar
mbi bazën e raportit të Dick
Martyt, ku nga nëntori i vitit 2020

janë duke u mbajtur në
paraburgim drejtuesit kryesorë të
UÇK-së, Hashim Thaçi, Kadri
Veseli, Rexhep Selimi dhe Jakup
Krasniqi. Thaçi, Veseli, Selimi dhe
Krasniqi qysh në daljen e parë
para trupit gjykues janë
deklaruar të pafajshëm në lidhje
me akuzat e prokurorisë. Përpos
tyre, në qendrën e paraburgimit
në Hagë janë duke u mbajtur
edhe Hysni Gucati, Nasim
Haradinaj, Sali Mustafa dhe
Pjetër Shala. Kujtojmë se në
muajin maj Edi Rama e kishte
vizituar Hashim Thaçin në Hagë.
Rama kishte thënë se e ka vizituar
Thaçin pasi e kishte marrë malli
për të. Po ashtu, Rama e kishte
vizituar edhe familjen e Thaçit në
Burojë të Skenderajt.

Rama në Bruksel: 
Raporti i Dick Martyt është një

maskaradë, KE-ja të kërkojë falje

PRISHTINË, 19 KORRIK (ER) - Në
Kosovë gjatë 24 orëve të
fundit janë shfaqur 842 raste
të reja me Covid-19 si dhe ka
vdekur një person që ishte i
prekur me këtë virus.
Ministria e Shëndetësisë ka
njoftuar se të shëruar janë 110
persona, ndërsa 6 418 raste
janë aktive me Covid-19. 
Shërbimi Spitalor Klinik dhe
Universitar i Kosovës ka
njoftuar se 66 pacientë janë
duke u trajtuar nga Covid-19,
në kuadër të klinikave të
QKUK-së dhe të spitaleve të
përgjithshme. “32 pacientë
janë të shtrirë në klinikat e
QKUK-së dhe 34 në spitalet e

përgjithshme”, ka njoftuar
ShSKUK-ja.
Instituti Kombëtar i
Shëndetësisë Publike i
Kosovës ka bërë thirrje që të
barten maskat në ambiente
të mbyllura dhe të merren
vaksinat kundër Covidit.
“Kosova po vazhdon të
shënojë shtim të rasteve të
reja të Covid-19 me tendencë
të rritjes ditët në vijim.
Fatkeqësisht sot është
raportuar një rast i vdekjes
nga kjo sëmundje.
Në vende të ndryshme të
botës po regjistrohen raste të
shumta të Covid-19, sepse
pandemia Covid-19 nuk ka

mbaruar. IKShPK është duke
vazhduar pandërprerë
testimin dhe gjurmimin e të
gjitha rasteve. Me qëllim të
përforcimit të imunitetit dhe
parandalimit të rasteve të reja
dhe formave të rënda të
sëmundjes, qytetarët
këshillohen të vaksinohen,
me dozën e parë, të dytë dhe
të tretë mund të vaksinohen
të gjithë personat e moshës
mbi 12 vjeç; me dozën e
katërt mund të vaksinohen
personat e moshës mbi 60
vjeç, me kusht që të kenë
kaluar katër muaj nga marrja
e dozës së tretë”, ka njoftuar
IKShPK-ja.

Mbi 6 000 raste aktive me Covid në Kosovë

KRYEMINISTRI EDI RAMA NË BRUKSEL FLET PËR RAPORTIN E DICK MARTYT DHE GJYKATËN SPECIALE

Gjykata Speciale është krijuar nga gjepurat e
raportit të Dick Martyt. Kështu ka thënë
kryeministri i Shqipërisë, Edi Rama, në një
konferencë për medie në Bruksel. Ai ka thënë se
nuk ka asnjë argument të vetëm se ka pasur
trafikim të organeve nga udhëheqësit e UÇK-së të
cilët janë duke u mbajtur në paraburgim në Hagë.
“Zero për qind të trafikimit të organeve njerëzore.
Kërkojmë t’i themi botës që kjo ishte maskaradë”,
ka theksuar Rama. Në këtë kontekst, Rama ka thënë
se raporti i Martyt është një faqe turpi për Këshillin
e Evropës (KE). “KE-ja duhet ta gjejë kurajën të dalë
përballë dhe të thotë na falni”, është shprehur Rama

PRISHTINË, 19 KORRIK - Shqipëria
dhe Maqedonia e Veriut të martën
hapën zyrtarisht negociatat për
anëtarësim në Bashkimin
Evropian. Në selinë e BE-së në
Bruksel të martën u mbajt
konferenca e parë ndërqeveritare,
në të cilën Maqedonia e Veriut
zyrtarisht i hapi negociatat. Pas
kësaj u mbajt edhe konferenca me
Shqipërinë, e cila ka qenë në
bllokun e njëjtë me Shkupin sa i
përket rrugëtimit drejt BE-së. 

Gjatë konferencës së parë
ndërqeveritare me BE-në,
kryeministri i Shqipërisë, Edi
Rama, tha se vitet e fundit kanë
qenë një sagë e vërtetë, me punë,
vlerësime, pritje, premtime të
pambajtura dhe rinisje të
mundimshme. Por, ai tha se
Evropa mundëson që Ballkani
Perëndimor të jetë një vend me
paqe dhe prosperitet. “Evropa me
vlerat, parimet dhe standardet e
saj, është ajo që e bën të mundur
një Ballkan tjetër, një Ballkan
paqeje, prosperiteti dhe sigurie.
Një Ballkan i hapur i katër lirive të

BE-së, po ashtu. Duke filluar nga
sot, bisedimet e anëtarësimit nuk
e bëjnë ëndrrën tonë realitet, por e
bëjnë realitetin një vend më të
mirë për ta ndjekur ëndrrën. Ne e
dimë se ajo që kemi arritur deri
tani është vetëm fundi i fillimit”,
tha Rama.
Shefi i diplomacisë së BE-së, Josep
Borrell, tha se hapja e bisedimeve
me Shqipërinë është një arritje e
madhe si për Tiranën, po ashtu
edhe për Brukselin. “Ballkani
Perëndimor është tej mase i
rëndësishëm për BE-në dhe ky
është një moment në të cilin kjo
rëndësi po tregohet”, tha ai.
Ndërkaq, në fund të konferencës
së parë midis BE-së dhe
Maqedonisë së Veriut,
kryeministri maqedonas, Dimitar
Kovaçevski, tha se po hapet
kapitulli i ri në historinë
maqedonase. “Kjo është ditë
historike, e shumëpritur dhe
sigurisht e merituar. Për këtë ditë
kemi marrë vendime të vështira,
që kërkonin guxim dhe mençuri.
Kemi marrë vendimin
përfundimtar dhe kemi ruajtur
identitetin, gjuhën dhe kulturën
maqedonase. Ne kemi vendosur
të jemi të vendosur, të

guximshëm, të mençur që të mos
mendojmë për veten, por për
gjeneratat e ardhshme”, tha
Kovaçevski.
Ministri i Punëve të Jashtme i
Çekisë, Jan Lipavsky, tha se nga
vendet e Ballkanit Perëndimor
pritet që si anëtare të ardhshme të
BE-së të angazhohen për vlerat
evropiane.
Komisionari evropian për
Zgjerim, Oliver Varhelyi, shprehu
pritjet që negociatat me Shkupin
të zhvillohen shpejt. “Në këtë
mjedis të ndryshueshëm
gjeopolitik, prioriteti ynë mbetet
Ballkani Perëndimor. Ne jemi të
përkushtuar më shumë se kurrë
që ta sjellim të gjithë rajonin në
BE”, tha Varhelyi.

Von der Leyen: Hapja 
e negociatave, moment

historik

Po gjatë një konference për medie
në Bruksel, presidentja e
Komisionit Evropian, Urusla von
der Leyen, tha se ky është
moment historik dhe shtoi se të
dyja shtetet kanë kryer reformat e
duhura për t’i nisur negociatat e

anëtarësimit në bllok. “Sot
Shqipëria dhe Maqedonia e Veriut
po hapin negociatat për
anëtarësimin në BE. Ky është
suksesi juaj dhe i qytetarëve tuaj,
që keni punuar kaq shumë për të
arritur këtu dhe keni treguar
jashtëzakonisht përkushtim për
vlerat tona, keni treguar
këmbëngulje dhe keni pasur
besim te procesi i anëtarësimit”,
tha von der Leyen në një
konferencë për medie mbajtur në
Bruksel.
Para mbajtjes së konferencës në
Bruksel, kryeministri i Shqipërisë,
Edi Rama, falënderoi përpjekjet e
bëra nga presidenca paraprake e
BE-së, e udhëhequr nga Franca,
për zhbllokimin e bisedimeve për
Tiranën dhe Shkupin. “Propozimi
francez shtroi rrugën për
zhbllokimin e një situate
absurde", tha Rama.
Rama tha se edhe pas tre vjetësh
të ndërlikuara, populli shqiptar
“kurrë s’u dorëzua dhe kurrë nuk
rreshti së ëndërruari rrugën
evropiane”. “Ne, thjesht, duhet të
ngremë dhe ndërtojmë një
Shqipëri evropiane dhe të fortë
dhe një Ballkan të hapur
perëndimor”, tha Rama.

Shqipëria dhe Maqedonia 
hapin zyrtarisht negociatat 

për anëtarësim në BE

E MËRKURË, 20 KORRIK 2022

Shqipëria dhe Maqedonia e Veriut u ulen të
martën në të njëjtën tryezë me vendet anëtare,
në konferencën e parë ndërqeveritare, duke
shënuar kështu nisjen e procesit të bisedimeve
për anëtarësim në Bashkimin Evropian (BE),
pas një kalvari të gjatë pritjesh, zvarritjesh dhe
pengesash. Kryeministrat e të dy vendeve, Edi
Rama dhe Dimitar Kovaçevski, u pritën nga
presidentja e Komisionit Evropian, Ursula Von
der Leyen dhe nga kryeministri i Republikës së
Çekisë, Petr Fiala, vendi i të cilit ka presidencën
e radhës së BE-së

VLERËSOHET NGJARJE HISTORIKE HAPJA E NEGOCIATAVE PËR ANËTARËSIM NË BE 
PËR SHQIPËRINË DHE MAQEDONINË E VERIUT 

Komunat kërkojnë nga MAShTI shpërndarjen 
e teksteve mësimore nëpër shkolla

Kryeministri i Maqedonisë së
Veriut, Dimitar Kovaçevski, tha se
pas 17 vjetësh të marrjes së
statusit kandidat, sot hapet një
perspektivë e re për qytetarët e
vendit të tij dhe shteti po i
bashkohet BE-së. “Ky ka qenë
qëllimi ynë strategjik për vite me
radhë”, tha ai në konferencën për
medie.
Kovaçevksi tha se arritja më e
madhe për shtetin e tij është se
gjuha maqedonase do të jetë e
barabartë mes gjuhëve të bllokut
dhe kjo tha se u mundësua
përmes propozimit francez. “Ky
propozim përkufizon gjuhën
maqedonase, pa shtesa,
shpjegime dhe fusnotë në fund të
fletës, diçka që ka qenë e një
rëndësie të madhe për ne. Dyert e
hapura për gjuhën tonë
maqedonase që të bëhet gjuhë
zyrtare e BE-së, janë diçka që
personalisht unë i shikoj si një nga
arritjet më të mëdha”, tha ai.
Ndërkaq kryeministri i Republikës
së Çekisë, Petr Fiala, shteti i të cilit
udhëheq Presidencën e BE-së, tha
se e ardhmja e Ballkanit
Perëndimor është brenda bllokut.
“Në Evropën e sotme ne duhet të
jemi bashkë gjithë kohën. Çekia e
ka mbështetur anëtarësimin e
Ballkanit Perëndimor dhe do të
vazhdojë të bëjë një gjë të tillë. Ne
kemi nderin që një përparim i tillë
ndodh gjatë presidencës sonë”,
tha ai.

Hapja e bisedimeve për Shkupin
dhe Tiranën vjen pasi më 16
korrik, Kuvendi maqedonas
miratoi një propozim francez që
mundësoi heqjen e vetos së
Bullgarisë për nisjen e bisedimeve
me Shkupin. Megjithatë, hapja e
bisedimeve të martën në Bruksel
është “simbolike”, pasi bisedimet
reale apo ato për kapitujt e BE-së
do të nisin vetëm pasi Maqedonia
e Veriut ta ndryshojë Kushtetutën
e saj për përfshirjen në të të
bullgarëve, si të barabartë me
popujt e tjerë.
Këtë e tha edhe ministri i Jashtëm
i Maqedonisë së Veriut, Bujar
Osmani, pas nënshkrimit të
protokollit me ministren e
Jashtme bullgare në detyrë,
Teodora Gençovska.
Maqedonia e Veriut mori statusin
e shtetit kandidat më 2005. Më
2009 Komisioni Evropian
rekomandoi hapjen e negociatave
për anëtarësim, me kusht që
vendi t’i zgjidhte
mosmarrëveshjet rreth emrit me
Greqinë fqinje.
Pas zgjidhjes së çështjes së emrit
më 2018, nisja e procesit u vendos
fillimisht nga Franca, që kërkoi
ndryshimin e metodologjisë në
negociatat e anëtarësimit. Në
fund, Bullgaria bllokoi negociatat
duke e kushtëzuar hapjen e
procesit me zgjidhjen e
mosmarrëveshjes për gjuhën dhe
historinë.

Shqipëria mori statusin e
kandidatit më 2014 dhe që nga viti
2018 ka pasur rekomandim për
nisjen e negociatave. Por, Tirana u
fut në paketën e njëjtë me
Shkupin, dhe iu desh të priste që
Maqedonia e Veriut dhe Bullgaria
të arrinin pajtim për dallimet.

MIRËPRITET HAPJA
E NEGOCIATAVE 

Presidentja e Kosovës, Vjosa
Osmani, ka përgëzuar Tiranën
dhe Shkupin për nisjen e

negociatave dhe ka shtuar se në
këto kohë përcaktuese,
përshpejtimi i zgjerimit të BE-së
për shtetet e Ballkanit
Perëndimor është një
domosdoshmëri. “Ne u bëjmë
thirrje shteteve të BE-së që
urgjentisht të marrin vendim për
liberalizimin e vizave për
qytetarët e Kosovës”, ka shkruar
Osmani në “Tëitter”.
Edhe kryeministri i Kosovës,
Albin Kurti, ka uruar Shqipërinë
dhe Maqedoninë e Veriut për
hapjen e negociatave me BE-në.
Kurti ka thënë se Kosova i feston
këto arritje të fqinjëve, derisa ka
thënë se u bashkohet zotimeve
për reforma drejt BE-së. “Urime
për Shqipërinë dhe Maqedoninë
e Veriut për hapjen e negociatave
me Bashkimin Evropian! Kosova
feston arritjet e juaja historike dhe
ju bashkohet në zotimet drejt
reformave që do të transformojnë
vendet tuaja dhe do ta forcojnë
rajonin tonë në Evropë”, ka
shkruar Kurti në “Twitter”.
Edhe kryetari i PDK-së, Memli
Krasniqi dhe ai i AAK-së, Ramush
Haradinaj, kanë uruar Shqipërinë
dhe Maqedoninë e Veriut për
hapjen e negociatave me BE-në.
Presidenti i Republikës së
Shqipërisë, Ilir Meta, në një
deklaratë për shtyp, pasi ka marrë
lajmin nga Brukseli për hapjen e
negociatave me Bashkimin
Evropian, ka thënë se e sotmja

është një hap i madh në rrugët
drejt Evropës. “Dua ta përshëndes
përzemërsisht vendimin
strategjik të Bashkimit Evropian
për nisjen e negociatave të
anëtarësimit për Shqipërinë dhe
Maqedoninë e Veriut. E sotmja,
edhe pse ditë e vonuar, është e
shkëlqyer për Shqipërinë, duke
hedhur një hap të ri përpara në
rrugën tonë evropiane. Ky është
një gur kilometrik i vendosur
bashkërisht nga shqiptarët me
miqtë tanë evropianë. Ky është
një sinjal i qartë se perspektiva
evropiane e rajonit është e gjallë
dhe alternativa e vetme për
paqen, sigurinë dhe stabilitetin. E
sotmja është një ditë vendimtare,
ku duhet të ballafaqohemi me
realitetin me këmbë në tokë,
ashtu siç është. E vërteta është se
kemi humbur shumë kohë.
Dokumenti i miratuar nga BE-ja
është edhe pasqyra që na zbulon
të gjitha të metat dhe punët e
pabëra apo të bëra keq”, ka thënë
Meta.
Ish-kryeministri Sali Berisha ka
reaguar pas hapjes së negociatave
drejt BE-së për Shqipërinë dhe
Maqedoninë e Veriut. Përmes një
postimi në “Facebook”, Berisha e
cilëson hapjen e negociatave një
arritje të madhe nga shqiptarët.
Por, nga ana tjetër, Berisha
shkruan se ishte Edi Rama ai që
ka bllokuar anëtarësimin në pesë
vjetët e fundit.

PRISHTINË, 19 KORRIK (ER) -
Kolegjiumi për arsim vazhdon
angazhimin dhe diskutimin për
çështje dhe probleme aktuale në
fushën e arsimit parafillor në
komuna. 
Drejtorët komunalë edhe një herë
ngritën disa tema për të cilët
konsiderojnë se duhet të ketë një
shqyrtim dhe angazhim reciprok
në koordinim me Ministrinë e
Arsimit. Sa i përket administrimit të
testit të arritshmërisë dhe atij të
maturës, komunat vlerësojnë se ka
përmirësime, por se duhet të
ndërmerren masa për
përmirësimin e mëtutjeshëm të
kushteve për organizmin me
sukses të këtij procesi, me theks të
veçantë kujdesin dhe

pamundësimin e çdo lloj
parregullsie në të ardhmen.
“Menaxhimi i shpërndarjes së
teksteve shkollore ishte edhe një
ndër temat e cila ndërmori
vëmendje duke marrë parasysh se
DKA-të po ballafaqohen me

shpërndarjen e teksteve në shkolla
edhe pse një gjë e tillë është
kompetencë e kompanive botuese.
Andaj duhet të gjendet një
alternativë për tejkalimin e kësaj
situate në mes të tri palëve MAShTI
- DKA - kompani botuese për

shpërndarjen efikase të teksteve
shkollore në mënyrë që të mos ketë
komplikime të panevojshme në
ecurinë e procesit të shpërndarjes
në adresat përfundimtare në
shkolla”, ka njoftuar Asociacioni i
Komunave të Kosovës.
Po ashtu, sipas AKK-së, analizimi
teksteve shkollore nga aktivet
shkollore, mbetet shqetësim i
vazhdueshëm duke marrë
parasysh kohën e shkurtër në
përgatitjet e duhura, si dhe
përcaktimi i teksteve nga shtëpi
botuese të ndryshme mund të
shkaktojë huti te nxënësit dhe
mësimdhënësit në shkolla të
ndryshme.
Në anën tjetër, përhapja e rasteve
me Covid-19 ngre dyshime për

funksionimin e institucioneve
parashkollore, nëse duhet të
merren masa të duhura për zbatim
të masave dhe protokolleve të cilat
janë hartuar sipas rekomandimeve
të IKShP-së për procesin arsimor. 
Duke marrë parasysh rëndësinë e
bashkëpunimit me Ministrinë e
Arsimit, të Shkencës të Teknologjisë
dhe të Inovacionit (MAShTI),
kryesuesi i kolegjiumit, Samir
Shahini, theksoi përpjekjet që në
një afat të shpejtë të organizohet
një takim i përbashkët me
ministren e Arsimit, Arbërie
Nagavci, për diskutimin e
politikave lokale me ato qendrore
dhe për avancimin dhe ndërtimin e
politikave sa më të mira në fushën e
arsimit.

KAMENICË, 19 KORRIK (ER) -
Drejtoria e Administratës
së Përgjithshme ka
njoftuar të gjithë
qytetarët e Kamenicës të

cilët jetojnë në diasporë,
se nga dita e martë dy
sportele janë vënë në
dispozicion për të kryer
shërbime për të cilat 

janë të interesuar
mërgimtarët. Po ashtu,
kjo drejtori njofton se në
dispozicion të tyre është
vënë edhe një email ku

mërgimtarët të cilët kanë
pyetje për ndonjë
shërbim mund të
drejtohen duke dërguar
email.

Komuna e Kamenicës vë në dispozicion dy sportele për diasporën

PRISHTINË, 19 KORRIK (ER) -
Mbi 60 ushtarë dhe
personel civil të KFOR-it
kanë dhuruar vullnetarisht
gjak në Kampin Bondsteel.
Në njoftimin e KFOR-it

thuhet se kjo është bërë
për ta mbështetur Qendrën
Kombëtare të Transfuzionit
të Gjakut dhe popullin e
Kosovës. “Dhurimi i gjakut
është një gjest vullnetar,

personal dhe i fortë
altruizmi që dëshmon
përkushtimin e pjesëtarit
të KFOR-it për ta
mbështetur popullatën e
Kosovës edhe përtej

thirrjes së detyrës siç
thuhet me fjalën
‘angazhim’ të pranishëm
në moton e KFOR-it”,
thuhet në njoftimin për
medie.

Ushtarët e KFOR-it dhurojnë gjak në mbështetje të popullit të Kosovës

GJILAN, 19 KORRIK (ER) - Me
iniciativë të kryetarit të
Gjilanit, Alban Hyseni, është
mbajtur të hënën debati
publik me komunitetin
artistik për riorganizimin e
manifestimit mbarëkombëtar
kulturor “Flaka e Janarit
2023”.
Qëllimi i këtij debati ka qenë
për të diskutuar lidhur me
mënyrën, konceptin e
organizimit e zgjidhjen e
problemeve me të cilat janë
ballafaquar në të kaluarën.
Kryetari Hyseni ka thënë me
këtë rast se angazhimi i
përbashkët për rritjen e vlerës
së këtij manifestimi kulturor
mbarëkombëtar është i një
rëndësie të veçantë. “Ideja
është që organizimet që na
presin në të ardhmen edhe të
shkojnë mirë, edhe të mos
kemi probleme, por edhe t’i
japim vlerë shtesë
manifestimit, i cili ka vite po
aq sa unë. Për mua si kryetar i
komunës me moshë të re,
është vlerë e veçantë që e kam
mundësinë që ta vazhdojë

organizimin e një manifestimi
të tillë, pjesë e të cilit jeni
shumë prej jush që nga fillimi”,
ka thënë kreu i Gjilanit.
Ai ka paralajmëruar edhe një
debat publik të radhës që do të
jetë i përgjithshëm sikurse
edhe debate për secilën
shtyllë. “Përveç diskutimit të
përgjithshëm për formën dhe
konceptin e organizimit, ne
kemi menduar që të
organizojmë edhe dëgjime të
tjera publike për secilën
shtyllë veç e veç, ku e kemi
mundësinë që t’i diskutojmë
problemet e sfidat dhe
mundësitë se si ta avancojmë
edhe më tutje ‘Flakën e
Janarit’, duke e ditur se është
aktiviteti i vetëm kulturor që
ka përmasa përtej komunës e
vendit tonë”, ka shtuar kryetari
Hyseni.
Drejtori i Kulturës, Rinisë dhe
Sportit, Kushtrim Zeqiri, ka
thënë se DKRS ka propozuar
riorganizimin e “Flakës së
Janarit” përmes një koncept-
dokumenti, i cili do të
plotësohet nëpërmjet

diskutimit me komunitetin
artistik të të gjitha shtyllave të
këtij manifestimi. 
Në fund, kryetari Hyseni dhe
drejtori Zeqiri kanë

falënderuar komunitetin
artistik për pjesëmarrjen dhe
kontributet në këtë debat,
duke konfirmuar se të gjitha
idetë e propozimet e tyre do

të merren parasysh në
mënyrë që organizimi i
manifestimit “Flaka e Janarit
2023” të bëhet në nivel sa më
të lartë në të gjitha shtyllat.

Mbahet debat me komunitetin 
artistik për riorganizimin e manifestimit

“Flaka e Janarit 2023”

PRISHTINË, 19 KORRIK (ER) -
Drejtori i Fondit për Sigurime
Shëndetësore, Fatmir Plakiqi,
ka deklaruar të martën se
Kosova ka fonde të
pashfrytëzuara në vlerë prej
1.4 milion eurosh. Sipas tij, ka
shumë borxhe potenciale, por
tregoi se Fondi ka rreth 2
milionë euro para të gatshme
në llogari për t’i paguar ato por
që, sipas tij, nuk ka asnjë
vendim zyrtar për t’i paguar
borxhet. 
Këto deklarata Plakiqi i bëri
gjatë raportimit në

Komisionin për Shëndetësi
dhe Mirëqenie Sociale. “1.4
milion euro është vlera e
fondeve të pashfrytëzuara.
Shumica e institucioneve me
të cilat bashkëpunojmë janë
vendore. Jemi duke punuar
edhe me 48 institucione të
jashtme në Maqedoni dhe
Turqi. Kemi borxhe
potenciale, rreth 2 milionë
euro i kemi para të gatshme në
llogari për pagesë. Por, nuk
kemi asnjë vendim nga bordi
për trajtim jashtë vendit për t’i
paguar borxhet”, ka thënë ai.

Plakiqi: Kosova ka fonde shëndetësore të
pashfrytëzuara në vlerë prej 1.4 milion eurosh

PRISHTINË, 19 KORRIK (ER) - Në
kuadër të bashkëpunimit
bilateral, të martën u mbajt
ceremonia e pranim-
dorëzimit të donacionit për
FSK-në të dhuruar nga
Ministria e Mbrojtjes

Kombëtare e Turqisë.
Donacioni përkatës përmban
një kontingjent të uniformave
ushtarake të kamuflimit në
borë për nevojat e njësive
taktike manovruese të FSK-së.
Në ceremoninë e pranim-

dorëzimit morën pjesë oficerë
nga të dyja palët, të kryesuar
nga atasheu turk i mbrojtjes,
kolonel Çagdaş Akif
Kahraman dhe nga shefi i
Sektorit për Furnizim dhe
Transport i Ministrisë së

Mbrojtjes, nënkolonel Rexhep
Hoxha.
Mbështetja e Republikës së
Turqisë dhe Ministrisë së saj
të Mbrojtjes është shumë e
rëndësishme në procesin e
zhvillimit të FSK-së.

Ministria e Mbrojtjes e Turqisë i dhuron FSK-së uniforma ushtarake të kamuflimit 

PRISHTINË, 19 KORRIK (ER) -
Të martën në Aeroportin
Ndërkombëtar “Adem
Jashari” në Prishtinë ka
arritur grupi i parë i
haxhilerëve nga Kosova, të

cilët këtë vit kryen haxhin.
Në pritje të tyre, përveç
numrit të madh të
familjarëve, kishte dalë
edhe kryetari i Bashkësisë
Islame të Kosovës, myftiu

Naim ef. Tërnava, i cili uroi
haxhilerët për kryerjen e
haxhit, duke lutur Zotin që
t’ua ketë pranuar këtë
ibadet. Bashkësia Islame e
Kosovës njofton se edhe

grupet e tjera të
haxhilerëve pritet të arrijnë
në Kosovë sipas orareve të
parapara.
Këtë vit nga Kosova haxhin
e kryen 741 haxhilerë.

Arrin grupi i parë i haxhilerëve nga Kosova

RAHOVEC, 19 KORRIK - Në 24-
vjetorin e Epopesë së
Rahovecit, kryetari i Nismës
Socialdemokrate, Fatmir
Limaj, së bashku me
kryetarin e komunës së
Malishevës, Ekrem Kastrati,
dhe bashkëpunëtorë të tjerë,
kanë nderuar shenjat e lirisë
dhe të lavdisë kombëtare.
“Shenja këto që bënë të
mundur që shteti ynë të
frymojë lirshëm. Sot, në 24-
vjetorin e Epopesë së
Rahovecit, nderuam nga afër
me pietet e krenari të gjithë
dëshmorët e rënë në këto
beteja, bashkëluftëtarët e mi,
që heroikisht ranë për të mos

vdekur kurrë: Agim Çelaj,
Sadik Shala, Afrim Krasniqi,
Hamdi Berisha, Gani
Paca̧rizi, Habib Berisha,
Liman Gegaj dhe Ramadan
Morina”, ka thënë Limaj.
Ai ka theksuar se rënia e tyre
heroike ishte goditje e madhe
për të gjithë por, sipas tij, po
kaq e madhe ishte
vendosmëria për ta vazhduar
luftën tonë të drejtë deri në
fitore. “Lavdi të gjithë
dëshmorëve të rënë në
Epopenë e Rahovecit! Lavdi
të gjithë dëshmorëve të
kombit! I paharrueshëm
qoftë kujtimi për ta”, ka
deklaruar Limaj.

Në 24-vjetorin e Epopesë së Rahovecit, 
Limaj nderon dëshmorët

ZAGREB, 19 KORRIK (ER) - Më
Ministrinë e Punëve të
Jashtme dhe Evropiane të
Kroacisë në Zagreb, ministri
Gordan Grliq Radman me
këshilltarë ka pritur të martën
në takim Veton Surroin dhe
ambasadorin e Kosovës në
Kroaci, Martin Berishaj, lidhur
me kandidaturën e Surroit për
pozitën e sekretarit të
përgjithshëm në RCC.
Ambasada e Kosovës në
Kroaci ka njoftuar se ministri
Grliq Radman ka shprehur

konsideratat e larta për
Qeverinë dhe shtetin e
Kosovës në rrugëtimin
evropian dhe auroatlantik,
duke u fokusuar në sukseset
që Qeveria e Kosovës ka arritur
në luftën kundër korrupsionit,
vendosjen e ligjit dhe
përkushtimin për dialog me
Serbinë, që ka qëllim njohjen
reciproke në mes dy shteteve.
“Z. Veton Surroi shpaloi idenë
e tij lidhur me kandidaturën
për pozitën e sekretarit të
përgjithshëm në RCC si dhe

për interesin e madh të
Kosovës për të qenë faktor
konstruktiv në këtë
organizatë, për të cilën
ministri Grliq Radman
shprehu mbështetjen në
parim. Në takim, i cili ishte
tejet miqësor, pala kroate
shprehu interesim për idetë e
z. Veton Surroi, duke u pajtuar
me qasjen që ai e eksplikoi
karshi proceseve politike në
rajon dhe më gjerë”, ka
njoftuar Ambasada e Kosovës
në Kroaci.

Surroi në Kroaci, nis fushatën për pozitën 
e sekretarit të Këshillit të Bashkëpunimit Rajonal

PRISHTINË, 19 KORRIK (ER) - Në
Klinikën e Endokrinologjisë
gjatë gjashtëmujorit të parë të
vitit 2022 ka pasur 5 867 vizita
ambulantore, 1 145 konsultime
specialistike brenda Qendrës
Klinike Universitare të Kosovës,
1 251 ultrasonografi të tiroides

dhe 326 punksione aspirative
të nodujve në tiroide (FNAB).
Gjithashtu, janë mjekuar me
Octreotid 31 pacientë me
Tumor të Hipofozes/
Akromegali dhe tumorë të tjerë
neuroendokrine.
Në të njëjtën kohë është duke

u punuar me intensitet edhe
për ngritjen e cilësisë së
shërbimeve klinike, si dhe për
organizimin e vazhdueshëm
të aktiviteteve të EVP-se dhe
Kongresit të Dietologjisë që do
të mbahet në nëntor të këtij
viti.

Për gjashtë muaj mbi 5 000 vizita ambulatore
në Klinikën e Endokrinologjisë

PRISHTINË 19 KORRIK (ER) -
Policia e Kosovës,
respektivisht njësitë policore
nga pika kufitare DRK-
Lindje, si rezultat i
kontrolleve taktike dhe
operacionale në terren, kanë
bërë parandalimin e
kontrabandimit të mallrave
në dy raste të ndryshme. “Me
datë 19.07.2022 rreth orës
07:00 Policia e Kosovës, gjatë

vëzhgimit dhe pritës afër
vijës kufitare Kosovë - Serbi,
bazuar edhe në analizën e
riskut dhe informacioneve
inteligjente të bëra nga ana e
njësive të policisë kufitare, ka
identifikuar dy vetura të
ndryshme, njëra me targa të
Serbisë, tjetra me targa
vendore, që të dyja me ngasës
dy të dyshuar meshkuj
kosovarë. Gjatë kontrollit të

realizuar te vetura e parë
është gjetur sasi e pijeve
alkoolike: 26 arka birrë, me
gjithsej 520 copë, ndërsa te
vetura e dytë janë gjetur 24
arka birrë dhe 80 shishe birrë,
në total 560 copë”, ka njoftuar
Policia e Kosovës.
Malli dyshohet se është sjell
nga Republika e Serbisë
përmes rrugëve malore në
Republikën e Kosovës.

Policia në dy raste të ndryshme parandalon kontrabandimin e mallrave

PRISHTINË, 19 KORRIK - Kryetari i
Bordit të Rregullatorit për
Energji (ZRrE), Ymer
Fejzullahu, ka thënë se i kanë
informuar në detaje
deputetët e AAK-së, Besnik
Tahirin dhe Bekë Berishën,
lidhur me zhvillimet e fundit
në kuadër të energjisë në
Kosovë. “Ata ishin të
interesuar të informohen në
detaje lidhur me furnizimin
me energji elektrike. Ne
informuam në detaje për
secilin shqetësim që patën
rreth furnizimit me energjie
elektrike dhe të tjerat që ata
patën”, ka thënë ai.
Fejzullahu është pyetur edhe
lidhur me mundësinë e
shqyrtimit të ndryshimeve në
kuadër të tarifave të energjisë
elektrike. “Ne kemi thënë se
ato varen prej çmimeve të
importit, meqenëse ato
çmime varen nga bursa
ndërkombëtare. Kurdo që
përmbushen kërkesat ligjore,
ende s’janë plotësuar për
shqyrtim të jashtëzakonshëm
të tyre. Ne kemi përmbyllur
një shqyrtim të

jashtëzakonshëm në shkurt të
këtij viti dhe kemi një
furnizim të qëndrueshëm me
energji elektrike dhe po
mundohemi njëjtë të jetë
edhe vitin e ardhshëm. Me
mundësinë që kemi me
gjeneratorët vendorë, por
edhe me mundësitë që kemi
edhe rreth çmimeve dhe
sasisë së importit në bazë të
tregjeve regjionale”, ka thënë
ai, duke shtuar se legjislacioni
e thotë ashtu. “Kurdo që e
hedh duhet reflektuar kostot.
Ne kemi hapur shqyrtimin e
jashtëzakonshëm vitin e
kaluar dhe e kemi përmbyllur
në shkurt të këtij viti.
Aktualisht deri më tani nuk
janë plotësuar kërkesat dhe
kriteret ligjore për një
shqyrtim tjetër të
jashtëzakonshëm. Kjo është
përgjigjja që mund të japim
deri në këtë moment.
Përjashtime besoj se mund të
bëhen pasi ato nuk varen nga
ne, pra nga ZRrE-ja, por nga
çmimet e energjisë elektrike
në regjion, por edhe të
energjisë e të gazit”, ka thënë

ai.
Po ashtu, Fejzullahu është
pyetur edhe lidhur me
zbatimin e marrëveshjes së
fundit për energjinë, nga ku
është vendosur që komunat
me shumicë serbe ta paguajnë
energjinë elektrike. “Besoj se
ZRrE-ja e ka kryer punën e saj.

Pika e parë ka qenë dhënia e
licencës për ‘Elektroserver’-in,
kurse pikat e tjera u takojnë
institucioneve të tjera, KEDS-
KOST-it e të tjerave, bashkë
me ‘Elektroserverin’. Ne
mund të japim një informatë
që besoj e dini që pika e dytë
ende s’është respektuar në

bazë të afatit, edhe pikat e
tjera janë të përfshira në të.
Pika e dytë s’është zbatuar.
Nëse shikohet në bazë të
marrëveshjes, thuhet se pas
100-ditëshit e qartëson se
cilat janë veprimet e ZRrE-së
për përmbushje të pikave të
tjera”, ka thënë Fejzullahu.

Kryetari i Bordit të ZRrE-së: Ne kemi kryer 
punën tonë në lidhje me ‘Elektroserverin’

PRISHTINË, 19 KORRIK (ER) -
Komisioni për Ekonomi,
Industri, Ndërmarrësi dhe
Tregti, kryesuar nga kryetari
Ferat Shala, mbajti të martën
mbledhjen e radhës, në të
cilën u shqyrtua raporti vjetor
i Autoritetit Rregullativ të
Komunikimeve Elektronike
dhe Postare - ARKEP për vitin
2021.
Raportin vjetor të ARKEP-it e
prezantoi kryetari i Bordit,
Nazim Rahimi, i cili tha se
aktivitetet e ARKEP-it gjatë
vitit 2021 janë përqendruar
kryesisht në arritjen e
qëllimeve dhe objektivave
strategjike për rregullimin e
tregut të komunikimeve
elektronike dhe shërbimeve
postare, e që si qëllim kryesor
ka sigurimin e konkurrencës
së lirë dhe efektive në nivel të
ofrimit të shërbimeve për

konsumatorët.
Gjatë prezantimit Rahimi
përmendi edhe një sërë

nismash që gjatë vitit 2021
janë ndërmarrë nga ARKEP-i
si dhe dha një pasqyrë të

përdoruesve të telefonisë
mobile dhe përdoruesve të
internetit, dërgesave me anë

të postës si dhe të hyrat nga
këto shërbime.
Kryetari Rahimi përmendi
edhe sfidat me të cilat
ballafaqohet ARKEP-i, si
pavarësia financiare, numri
shumë i vogël i resurseve
profesionale etj.
Pas prezantimit të raportit,
kryetari i komisionit, Ferat
Shala, hapi debatin për pyetje
të anëtarëve të komisionit,
përgjigjet e të cilave u dhanë
nga kryetari i Bordit të ARKEP-
it dhe përfaqësuesit e tjerë të
këtij institucioni.
Raporti vjetor i punës së
Autoritetit Rregullativ të
Komunikimeve Elektronike
dhe Postare - ARKEP për vitin
2021 u mbështet me
shumicën e votave të
anëtarëve të Komisionit për
Ekonomi, Industri,
Ndërrmarrësi dhe Tregti.

Sfidë për ARKEP-in, pavarësia financiare 
dhe numri i vogël i resurseve profesionale 

Nga Thomas L. FRIEDMAN
“New York Times”

Kur përpiqen të shpjegojnë
përmirësimet e fundit që janë
vënë re në operacionet e
ushtrisë ruse në Ukrainë, disa
zyrtarë ukrainas kanë thënë: “Të
gjithë rusët memecë kanë
vdekur!”. Është një batutë e
vjetër, që do të thotë se rusët
kanë gjetur më në fund një
mënyrë më efektive për ta
zhvilluar këtë luftë, ku
performanca e tyre e hershme
plot paaftësi solli vrasjen e
mijërave prej tyre.
Për shkak se lufta e Ukrainës
duket se është shndërruar në
një luftë shkatërrimtare – me
Rusinë që qëndron kryesisht në
vijën e frontit dhe që godet me
bomba dhe raketa qytetet
ukrainase në lindje, duke i
shndërruar ato në rrënoja dhe
më pas duke përparuar – mund
të mendoni se më e keqja e këtij
konflikti ka kaluar tashmë.
Mund ta keni gabim. Unë vetë
besoj se lufta në Ukrainë do të
hyjë në një fazë të re, bazuar në
këtë fakt: shumë ushtarë dhe
gjeneralë rusë mund të jenë të
vdekur, por edhe aleatët e
palëkundur të Ukrainës në
NATO janë të lodhur.
Kjo luftë ka sjellë tashmë një
rritje të madhe të çmimeve të
gazit natyror, benzinës dhe
ushqimeve në Evropë. Dhe nëse
vazhdon deri në dimër, shumë
familjeve në Bashkimin
Evropian mund t’iu duhet të
zgjedhin midis ngrohjes dhe
ushqimit.
Për pasojë, mendoj se faza e re e
luftës, është ajo që unë e quaj
“Strategjia e Dimrit” e Vladimir
Putin kundrejt “Strategjisë
Verore” të NATO-s. Është e qartë
se Putin është gati të vazhdojë të
përparojë në Ukrainë, me
shpresën se inflacioni në rritje i

çmimeve të energjisë dhe
ushqimeve në Evropë do ta
përçajë në fund aleancën e
NATO-s.
Basti i tij duket se është: Nëse
temperaturat mesatare në
Evropë janë më të ftohta sesa
normalja, dhe nëse furnizimet
mesatare globale të naftës dhe
gazit janë më të pakta se
normalja, dhe nëse çmimet
mesatare janë më të larta se
normalja, dhe nëse ndërprerjet
e energjisë elektrike si pasojë e
mungesës bëhen të shpeshta,
ka një shans të mirë që anëtarët
evropianë të NATO-s të fillojnë
t’i bëjnë presion presidentit të
Ukrainës Volodymyr Zelensky
që të arrijë një marrëveshje me
Rusinë.
Çdo lloj marrëveshje, për të
ndalur luftimet. Pra, me siguri
që Putin duhet t’u thotë trupave
dhe gjeneralëve të tij të
rraskapitur: “Mjafton të
rezistoni deri për Krishtlindje.
Dimri është aleati ynë!”. Dhe kjo
nuk është një strategji e
çmendur.
Siç raportoi javën e kaluar Jim
Tankersley i “The Times”:
“Zyrtarët e Shtëpisë së Bardhë
kanë frikë se një raund i ri i
sanksioneve evropiane, që
synojnë frenimin e eksporteve
të naftës ruse deri në fund të
këtij vitit, mund të çojë sërish në
një rritje të çmimeve të
energjisë, duke goditur më tej
konsumatorët, dhe duke zhytur
në një krizë të rëndë ekonomitë
e Shteteve të Bashkuara dhe të
tjerëve.
Ky zinxhir ngjarjesh mund ta
përkeqësojë atë që tashmë
është një krizë e rëndë
ushqimore, e cila po rrënon
vendet në mbarë botën.
“Përpjekjet e NATO-s dhe BE-së
për të frenuar eksportet ruse të
naftës në Evropë, mund t’i rritin
çmimet e naftës në 200 dollarë
për fuçi ose më shumë, gjë që do

të thotë që amerikanët të
paguajnë 7 dollarë për çdo
galon (3.4 litra benzinë”.
Benzina me një kosto 9-10
dollarë për galon, nuk është
tashmë e pazakontë në Evropë,
ku çmimet e gazit janë rritur me
rreth 700 për qind, që nga fillimi
i vitit të kaluar, duke e shtyrë
kontinentin në prag të
recesionit. Ndërkohë, zyrtarët e
NATO-s, SHBA-së dhe Ukrainës
po thonë me vete: “Po, dimri
është armiku ynë. Por vera dhe
vjeshta mund të jenë miku ynë –
Nëse ne mund të arrijmë t’i
shkaktojmë tani një dëm real
ushtrisë së lodhur të Putinit, ai
do të pranojë një armëpushim.”
As kjo nuk është një strategji e
çmendur. Putini mund të jetë
duke arritur disa suksese
ushtarake në Ukrainën Lindore,
por me një kosto shumë të lartë.
Shumë analiza ushtarake
sugjerojnë se Rusia ka humbur
të paktën 15.000 ushtarë në më
pak se 5 muaj, një shifër
befasuese, dhe ndoshta 30 mijë
të plagosur.
Më shumë se 1000 tanke dhe
artileri ruse janë shndërruar në
skrap. Zyrtarët amerikanë më
thonë se Putin nuk ka
mjaftueshëm trupa për
momentin që të zhvendoset
nga lindja e Ukrainës për të
pushtuar portin e Odesës, në
mënyrë që ta lërë Ukrainën pa
dalje në det dhe ta asfiksojë
ekonominë e saj.
Siç raportoi Neil MacFarquhar i
“The Times” fundjavës që kaloi,
Putinit i duhen dëshpërimisht
më shumë forca, qoftë edhe për
të ruajtur pozitën aktuale të
favorshme në lindje, dhe po
ndërmerr tashmë një
“mobilizim të fshehtë”, për të
çuar në front më shumë burra “pa
iu drejtuar një projekti kombëtar
politikisht të rrezikshëm”.
Për të kompensuar mungesën e
fuqisë punëtore, Kremlini po

mbështetet në një kombinim të
pakicave etnike të varfra,
ukrainasve nga territoret
separatiste, mercenarëve dhe
njësive të militarizuara të Gardës
Kombëtare, dhe duke u
premtuar rroga të larta
vullnetarëve.
Putini ngurron të rekrutojë më
shumë burra, pasi kjo do të
sugjeronte se ajo që ai u kishte
thënë njerëzve të tij se është
thjesht një “operacion special
ushtarak” në Ukrainë, jo vetëm
që është shumë më i madh, por
po shkon shumë më keq nga sa
pritej.
NATO shpreson që ushtria
ukrainase të mundet t’i përdorë
sistemet e reja raketore dhe të
artilerisë me lëvizshmëri të lartë
M142, ose HIMARS, të cilat
SHBA-ja ia ka dërguar javët e
fundit për t’i shkaktuar më
shumë humbje në trupa dhe
shkatërrime armatimesh
ushtrisë ruse gjatë verës dhe
vjeshtës.
Nëse do të ndodhë kjo,
përparimet e Putinit jo vetëm që
mund të ngecin, por rusët mund
të humbasin terren, dhe
presidenti rus mund të ndihet i
detyruar të bjerë dakord për një
armëpushim, për një shkëmbim
të madh të burgosurish, për
evakuime humanitare dhe për
kushte më të mira për eksportet
ukrainase.
Që të gjitha këto do të
ndihmonin në uljen e inflacionit
dhe do të reduktuar presionin e
aleatëve evropianë ndaj
Ukrainës për të arritur sa më
parë çdo lloj marrëveshje me
Putinin.
Nuk ka asnjë shenjë se Putini
është gati të bëjë një marrëveshje
paqeje përfundimtare, por
mund të jetë e mundur që ai të
nxitet për një lloj armëpushimi,
që mund të sigurojë një farë
lehtësimi për tregjet e energjisë
dhe ushqimit.

Pra, për të gjitha këto arsye unë
gjykoj se lufta në Ukrainë është
gati të hyjë në fazën e saj më të
rrezikshme që kur rusët nisën
pushtimin në fundin e shkurtit:
“Strategjia Dimërore” e Putinit i
kundërvihet “Strategjisë Verore”
të NATO-s.
Ndaj nuk është çudi që
zëvendëskryeministrja e
Ukrainës, Iryna Vereshchuk, u ka
bërë thirrje banorëve të
territoreve të kontrolluara nga
Rusia në jug që të evakuohen
shpejt, në mënyrë që rusët të
mos munden t’i përdorin ata si
mburoja njerëzore gjatë një
kundërofensive të ushtrisë
ukrainase që parashikohet të
nisë shumë shpejt.
“Duhet të gjeni një mënyrë për
t’u larguar, pasi forcat tona të
armatosura po vijnë për t’iu
çliruar. Do të jetë një betejë e
madhe” theksoi ajo. Për fat të keq,
nuk mund të thuhet se çfarë
mund të bëjë Putini nëse forcat e
tij ngecin sërish apo humbasin
terren. Kjo mund ta bëjë atë më të
prirur për një armëpushim. Por
edhe mund ta detyrojë të shpallë
një mobilizim kombëtar për të
çuar më shumë trupa në front.
Unë jam i sigurt vetëm për një gjë:
Lufta në Ukrainë nuk do të
përfundojë, për sa kohë që Putini
do të vazhdojë të jetë në pushtet
në Moskë. Kjo nuk është një
thirrje për ta rrëzuar, pasi  këtë e
vendosin rusët. Por është thjesht
konstatimi se kjo ka qenë gjithnjë
lufta e Putinit.
Personalisht ai e konceptoi, e
planifikoi, e drejtoi dhe e
justifikoi. Ai e ka të pamundur ta
imagjinojë Rusinë si një fuqi të
madhe pa Ukrainën. Prandaj,
ndërsa mund të jetë e mundur që
Putin të detyrohet të firmosë një
marrëveshje armëpushimi, unë
dyshoj se ai do të jetë i
përkohshëm. Më pak fjalë: Lufta
në Ukrainë është ende shumë
larg fundit të saj.

Lufta e Ukrainës do të hyjë 
në një fazë të re të rrezikshme

Adem BYTYQI

Prof. dr. Eqremi në fushën e
zbulimit të historisë së vërtetë
kombëtare ka dhënë kontribut
të jashtëzakonshëm për të cilin
kontribut ai më 14 tetor 2021
është dekoruar nga presidenti i
Shqipërisë me Dekoratën e
Lartë Shtetërore “Kalorës i
Urdhrit të Skënderbeut”, pasi u
propozua nga dy akademi në
Shqipëri, katër shoqata
shqiptare në Perëndim, institute
dhe individë etj.
Profesor dr. Eqrem Zenelaj
është nga Theranda, më
konkretisht nga një fshat i
quajtur Graikoc, e që në të
vërtetë është i populluar me
popullatë të Kabashit.
Kësaj radhe nuk do të flasim për
fshatin e lindjes të prof. Eqremit,
edhe pse ky fshat e meriton një
kronikë të veçantë ngaqë ka
dhënë shumë dëshmorë në
luftën e fundit për çlirimin e
Kosovës. Këtë herë  po ia
kushtojmë një shkrim modest.
Prof. Eqrem Zenelaj ka bërë për
punë të palodhshme,
voluminoze dhe shumë të
rëndësishme në fushën e
historisë kombëtare shqiptare.
Prof. Eqremi, një studiues i
pasionuar dhe një hulumtues
tepër i zellshëm dhe i palodhur,
ka arritur të hulumtojë mbi 20
arkiva në Evropë, duke zbuluar
fshehtësi të padëgjuara dhe
shumë të rëndësishme të
historisë kombëtare shqiptare.
Të gjitha hulumtimet i ka bërë
me mjetet nga buxheti familjar
të cilat kanë kushtuar mbi 326
mijë euro, për punën kalosale

25-vjeçare në hulumtimin e mbi
20 arkivave më të njohura në
shtetet evropiane, udhëtime,
shpenzime për licenca për të
drejtën në hulumtimin e
arkivave si dhe publikime të
rezultateve shkencore të gjetura
në këto arkiva. 
Prof. Eqrem Zenelaj ka botuar
12 libra, me të dhëna historike
për të kaluarën e shqiptarëve, të
cilat vështirë se do ta kishin
parë dritën ndonjëherë pa
angazhimin, punën pasionante
dhe të vendosur të tij për të
hulumtuar në të gjithë ato

arkiva gjithandej anembanë
Evropës dhe jashtë saj, për t'ia
dhuruar kombit një thesar aq të
domosdoshëm për të kaluarën
aq të lavdishëm të tij si një ndër
kombet më të lashta në truallin
evropian.
Botimet e prof. Zenelajt, porsa
janë publikuar, janë shitur me
shpejtësi për shkak të rëndësisë
së tyre shkencore dhe historike.
Tani kërkesat e lexuesve,
studiuesve dhe studentëve jo
vetëm të historisë, por edhe të
fushave të tjera, janë të mëdha,
mirëpo ribotimi i tyre kushton

mjete financiare e për
momentin buxheti personal
dhe ai familjar i  profesorit për
ribotimin e kësaj literature kaq
të rëndësishëm është i kufizuar.
Po të lajmërohej ndonjë
donator, për realizimin e
ribotimit të këtyre veprave, pa
dyshim do të ishte me interes
për gjithë historinë kombëtare
shqiptare.
Në pritje është botimi i një
enciklopedie me të dhëna të
zbuluara për historinë
kombëtare shqiptare  në mbi
20 arkiva të shteteve në Evropë.

Ky botim kushton mbi 25 000
euro por, siç pohova edhe më
lart, mundësit financiare të
profesorit janë të limituara,
prandaj lutemi që të
lajmërohet ndonjë donator,
bamirës dhe patriot për ta
financuar botimin e kësaj
enciklopedie, e cila do ta
përmbushte  një hapësirë
shumë të munguar deri me
tani të historisë kombëtare
shqiptare. Sikur Ajnshtajni në
fizikë, ashtu është prof. dr.
Eqremi në fushën e zbulimit të
historisë kombëtare shqiptare.

Si Ajnshtajni në fizikë, 
profesor dr. Eqrem Zenelaj 

në historinë kombëtare shqiptare

Hermesi (Thoti) në Mizeun Kombëtar Historik te Vjenës

Ministri Çeku: Janë ndarë 3.7 milionë euro 
për mbështetjen e federatave sportive

BAYERN, 19 KORRIK - Matthijs
de Ligt edhe zyrtarisht është
futbollist i Bayern Munichut.
Futbollisti holandez është

larguar nga “Säbener
Straße”, pasi e ka nënshkruar
kontratën pesëvjeçare me
gjigantin bavarez. 

Lajmin e ka bërë me dije
mediumi gjerman “Bild”,
sipas të cilit, ish-futbollisti i
Juventusit është nisur drejt

Shteteve të Bashkuara të
Amerikës (ShBA), ku do t’u
bashkohet shokëve të
skuadrës në Uashington.

De Ligt nënshkruan me Bayernin dhe niset drejt Amerikës

KLINË, 19 KORRIK (ER) - FC
Dukagjini e ka zyrtarizuar të
martën futbollistin ukrainas
Vladyslav Khumutov. Me
këtë rast, klubi nga Klina i ka
uruar mirëseardhje lojtarit
ukrainas. “Vladyslav luan në

pozitën e mesfushorit
ofanziv, por mund të
paraqitet edhe si
qendërsulmues. Khomutov
vjen nga futbolli sllovak, me
saktë nga skuadra Samorin.
Për tri vjet ishte edhe pjesë e

klubit FC Kalju në Estoni ku
realizoi 21 gola në 55
paraqitje. Karrierën 24-
vjeçari e ka filluar te klubi
Olimpik Donetsk. Mirë se
vjen, Vladyslav! Na priftë e
mbara!”, ka njoftuar FC

Dukagjini.
Ishte trajneri Armend
Dallku, i cili pjesën më të
madhe të karrierës e ka
kaluar në Ukrainë, ka qenë
vendimtar që lojtari t’i
bashkohet Dukagjinit.

Lojtari ukrainas nënshkruan kontratë me Dukagjinin

PRISHTINË, 19 KORRIK (ER) -
Ministri i Kulturës, Rinisë dhe
Sportit (MKRS), Hajrulla
Çeku, ka bërë me dije se deri
më tani janë ndarë 3.7
milionë euro për mbështetje
të federatave sportive si dhe
grante të tjera në formë të
memorandumeve të
bashkëpunimit me federata.
“Në mars të këtij viti përmes
memorandumeve të
bashkëpunimit me federatat
sportive u zotuam për
mbështetje financiare të
federatave në vlerë prej 3.7
milionë eurove duke
përcaktuar politika të reja të
shpenzimit të buxhetit me
qëllim të sigurimit të
investimit në sportin për të
gjithë dhe sportit personal me
aftësi të kufizuar dhe për
fuqizimin e vajzave në sport.
Po ashtu, deri më tani janë
ndarë 600 mijë euro për
projekte të ndryshme
nacionale përmes
aneksmemorandumeve me
federata sportive dhe me
Komitetin Olimpik të

Kosovës”, ka thënë Çeku në
tryezën e dytë të sportit të
mbajtur me drejtuesit e
federatave sportive.
Më tutje, Çeku ka treguar se
ka nisur procesi i rilicencimit
të federatave sportive dhe u
ka bërë thirrje drejtuesve të
tyre që sa më parë të
aplikojnë për ta bërë këtë.
“Që nga dje është hapur
aplikimi për licencimin e
federatave sportive. Për herë
të parë licencimi i federatave
do të bëhet me standarde të
reja të qeverisjes dhe
funksionimit të federatave
tona vendore. Ashtu siç janë
të parapara me udhëzimin
administrativ për licencim të
federatave dhe në përputhje
me standardet
ndërkombëtare të qeverisjes
sonë. Një moment shumë i
rëndësishëm i konsolidimit të
integritetit të komunitetit
sportiv të vendit tonë për çka
ftoj të gjithët që të na
bashkoheni në këtë përpjekje
dhe të punojmë për
konsolidimin e integritetit

sportiv, në të njëjtën kohë ju
ftoj që federatat që janë këtu,
por edhe të tjerat që nuk janë
këtu, sa më parë të nisin t’i
dorëzojnë aplikimet e tyre për
licencim”, është shprehur
Çeku.
Ndërsa presidenti i Komitetit
Olimpik të Kosovës (KOK),
Ismet Krasniqi, ka zbuluar se

në bashkëpunim me MKRS-
në janë duke hartuar strategji
dhe drafte-protokolle që do ta
ndihmojnë sportin për të
qenë sa më unik në garat
ndërkombëtare. “Komiteti
Olimpik i Kosovës, në
bashkëpunim me
përfaqësues të Ministrisë për
Kulturë, Rini dhe Sport, ka

hartuar një draft-protokoll të
cilin e ka dorëzuar në ministri
dhe i cili konsiderojmë se,
krahas KOK-ut, do të shërbejë
edhe për të gjitha federatat
sportive. Me këtë protokoll do
të jemi më unikë sa i përket
përfaqësimit në garat
ndërkombëtare”, ka thënë
Krasniqi.

Muriqi dëshiron të luajë në Spanjë 
ROMË, 19 KORRIK - E ardhmja e
Vedat Muriqit ende ka mbetur
pezull. Sulmuesi nga Kosova e
ka kaluar një gjysmsezon
fantastik në Mallorca, ku
kishte realizuar 5 gola dhe 3
asistime në 16 ndeshje me
klubin spanjoll.
Është pikërisht “La Liga” ku
dëshiron të rikthehet
përfaqësuesi i Kosovës.
Prizrenasi shpreson të lidhë
një marrëveshjeje dhe të
rikthehet në klubin ishullor,
aty ku e duan shumë tifozë
pas një gjysmësezoni të kaluar
në formë huazimi.

Sipas medieve italiane,
Mallorca është ende e
interesuar për 28-vjeçarin.
Lazio do ta presë klubin
spanjoll edhe 3-4 ditë para se
të nisin bisedimet në mes të
klubeve. Lazio shpreson që
oferta e Mallorcas të arrijë në
10 milionë euro plus bonuset,
kurse Mallorca për momentin
shkon deri në 7 milionë plus
bonuset. Ndërkohë, Lazio
është duke pritur edhe Club
Bruggen, aty ku Muriqi nuk i
kishte kaluar vizitat
mjekësore, por që lazialët
besojnë se në tentimin e dytë

nuk do të ketë probleme në
këtë drejtim.
Klubi belg i ka ofruar paratë që
do ta kënaqnin Lazion.
Aktualisht Muriqi është jashtë
ekipit të Lazios dhe është
duke ushtruar i vetëm. Ish-
futbollisti i Fenerbahçes ka
kontratë me klubin italian deri
në vitin 2025, por palët do të
ndahen gjithsesi gjatë kësaj
vere. Muriqi i kishte realizuar
vetëm 2 gola dhe i kishte bërë
2 asistime për një vit e gjysmë
në Itali. Lazio e kishte blerë atë
për afro 20 milionë euro në
verën e vitit 2020.

� Marigona Veseli nga Prishtina shpall të
humbur dëftesën e shkollës Fillore “Anton
Zako Çajupi” Bardhosh Prishtinë..

� Lëshoj banesë me qira garsoniere në
Ulpian kati i parë, posedon tre shtretër
dhe e mobiluar. Preferohet për studenta
ose studente, një qift apo të tjerë. Çmimi
është 185 euro. Tel: 044-812-875.

� Lëshoj garsonjer me qira në lagjen
Ulpiana kati i parë. Banesa është e
mobiluar dhe i plotëson të gjitha kushtet
për banim, preferohet për një qift apo tre
studentë, mund të merret për kohë të
shkurt apo të gjatë. Çmimi është 180 Euro.
Tel: 044-812-875.

� Urgjentisht kërkoj një banesë me qera
ne Prishtine. Banesa duhet të ketë 1 ose 2
dhoma gjumi e mobiluar ose bënë edhe e
pa mobiluar. Çmimi prej: 200-250 €. Tel:
045-660-188

� Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve në
Mitrovicë. Për informata më të hollësishme
mund të na kontaktoni në këtë numër të
telefonit:049-392-275

� Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e veçanet
me pamje nga parku me çmim sipas
marrëveshjes tel: 045-891-338 ose 
049-616-139

� Lëshoj banesën me qira në lagjen
Bregu i Diellit te Furra "Qerimi2", i ka
dy dhoma të fjetjes, sallon me
kuzhinë, shpajz dhe dy ballkona. Për
info 044/332-640.

� Lëshoj banesën me qira në lagjen
Bregu i Diellit te Furra Qerimi2, i ka dy
dhoma të fjetjes , sallon me 
kuzhinë, shpajz dhe dy ballkona. Për
info 044/332-640.

� Lëshoj banesën me qira e cila
gjendet prapa AAK-së me kushte të
volitshme dhe po ashtu me çmim të
volitshëm. Për informata më të
hollësishme na kontaktoni në 
numrin e tel: viber +37744162783 dhe
049/900-994.

� Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për info
lajmërohuni në tel: 044/262-940 dhe
049/ 737-867.

� Lëshoj banesën me qira, e cila
gjendet prapa AAK-së, me kushte të
volitshme dhe po ashtu me çmim të
volitshëm. Për informata më të
hollësishme na kontaktoni në numrin e
telefonit: 044-162-783.

>> SHPALLJE TË VOGLA <<

